Ramsés Pérez

A CIANOBACTERIA MICROCYSTIS

E ben sabido que a proliferacion
explosiva da poboacion de cianobacte-
rias do xénero Microcystis ten a sua
orixe nas augas do encoro de Baxe,
desde onde se traslada ao fluxo do rio,
colonizando as augas abaixo da presa.
No obstante, a contaminacion deste
tipo non € tan preocupante pola sua
capacidade de proliferacion, como polo
seu caracter extremadamente toxico,
tanto para o rio como para a saude das
persoas. A cianotoxina, -cofiecida co
nome de microcistina-, ao liberarse ¢
solubel na auga, sen que poida ser reti-
da con éxito por ningun método de fil-
tracion (carbono activo), nin tampouco
totalmente destruida polos mais efi-
cientes sistemas de oxidacion (ozono)
usados nas estacidns de tratamento de
auga potabel. Tampouco se pode obviar
que a microcistina, ao ser oxidada no
tratamento da auga potabel, pode dar
lugar a produtos de degradacion como
benceno e benzoderivados que son can-
cerixenos.

alpotabel desde'@ captacion de Segade. Desde
0 Salnés ten que ser abastecida por medio de
8no; a proliferacion da cianobacteria foi espe-
‘.:‘1 amina verde intenso de microalgas que cobre
{@s sobre a compléta salubridade idas augas que
cia social que reclama, dunha vez por tadgs,
ado exclusiﬁameinte a producion hidroeléetrica,

Efectos na saude

A toxicidade destas cianobacterias
esta pouco estudada; ainda asi, os
informes da Organizacion Mundial da
Satde (OMS), incorporados & ultima
edicion da sta Guia de calidade da Auga
Potabel, aseguran que a microcistina
crea importantes danos no sistema
hepatico (efectos hepatotoxicos), no
intestino e no sistema nervioso central.
Advirten ademais de que pode ser indu-
tora de procesos tumorais e que presen-
ta efectos acumulativos no organismo,
o cal implica que non haxa para as
microcistinas unha dose minima de
seguridade. A inxestion de auga conta-
minada por microcistinas € a via mais
cofiecida e perigosa de intoxicacion;
pero por inhalacion ou via cutanea
tamén se dan casos.

Por outra banda, a OMS apunta que
as microcistinas non presentan unha
sintomatoloxia especifica, polo que ¢é
doado que moitos casos de intoxicacion
pasen totalmente desapercibidos.
Tamén sinala a dificultade de deteccion
por métodos analiticos rutineiros (con-

A Coordinadora Antiencoro, veciiios e vecifias de Caldas e ADEGA esixen o derrubo do encoro da
Baxe como solucion definitiva ao problema da proliferacion explosiva da cianobacteria Microcystis.

centracions de microcistina por debaixo
de 1 microgramo/litro), co cal queda
moi limitada a marxe de seguridade que
se lle pode esixir @ auga potabel.

Efectos no rio

A presenza de cianobacterias
Microcystis no rio Umia non so é preo-
cupante para a calidade da auga pota-
bel, senon tamén para a mesma vida do
rio. Con independencia da toxicidade da
microcistina, a proliferacion bacteriana
concentrada nunha densa capa verde
priva de luz e de osixeno a toda a
columna de auga, facendo inviabel cal-
quera outra forma de vida. A maiores, a
presenza de microcistina na auga do rio
vai ter un efecto selectivo sobre o con-
xunto da fauna fluvial, -vertebrados ou
invertebrados-, subsistindo s6 aquelas
especies que lle son resistentes, o que
vai derivar nun efecto de bioconcentra-
cion e biomagnificacion ao longo da
cadea trofica que, tarde ou cedo, aca-
bara por chegar até nds.

A SOLUCION DEFINITIVA:
A DO SENTIDO COMUN

Ante esta situacion reiterada e de
grave risco para a saude das persoas e
do rio, a Coordinadora antiencoro,
vecifios e vecifas de Caldas e ADEGA
esixen a Xunta de Galiza unha solucién
definitiva ao problema da proliferacion

explosiva da cianobacteria Microcystis,
que non € outra que o derrubo do enco-
ro de Baxe. E 0 momento de facer pre-
valecer a salude da poboacién e do rio
por riba do negocio hidroeléctrico e
tamén a oportunidade de rectificar
todas as irreqularidades cometidas
arredor deste encoro, desde unha ava-
liacion de impacto ambiental copiada
dun proxecto no rio Guadiana, até a
expropiacion ilegal dos terreos para
cedelos ao negocio privado do Sr.
Cortizo, como asi ratificaron despois os
tribunais. Mesmo o Consello de Contas
de Galiza criticou a inxente dotacion de
fondos publicos que hai 14 anos o
goberno Fraga destinara para a cons-
trucion da presa. E inxentes cantidades
de cartos semella que o actual goberno
vai destinar a dar cobertura e continui-
dade a tal despropdsito.

Tras deste reclamo social, o
Conselleiro de Medio Ambiente,
Territorio e Infraestruturas, Agustin
Hernandez, adiantou que o seu
Departamento esta a traballar nun
Plano Integral da bacia que implicara a
mellora da depuracion das augas resi-
duais que chegan ao rio. Porén esta
actuacion € unha obriga que hai que
acometer con independencia do xurdi-
mento desta problematica e por dispo-
sicion da Lei de augas, da Directiva
Marco e da Lei 5/2006 en defensa dos
rios. Anunciou tamén un tratamento
paliativo con balas de palla no encoro,
similar ao que se esta experimentando
no encoro das Forcadas (Valdovifio), e
unha nova xestion da presa cara a man-
ter niveis mais altos de auga no veran e,
por suposto, reforzar os sistemas de tra-

Estruturas quimicas das microcistinas.

tamento de auga potabel das poboa-
cions de Caldas, Vilagarcia, Portas e
Ribadumia, que se abastecen do rio
augas abaixo do encoro de Caldas.

Desde logo, hai que recofiecer que
ao Sr. Conselleiro, quen no seu dia asi-
nou a fraudulenta Avaliacion de
Impacto do encoro, non lle falta imaxi-
nacion para intentar salvagardar o
negocio do Sr. Cortizo. Pero postos a
suxerir como gastar os cartos do novo
canon da auga que acaba de entrar en
vigor tras da publicacion da Lei 9/2010,
ben poderia pensar o Conselleiro en
refrixerar a auga do encoro, impedindo
asi o incremento da temperaturas e a
proliferacion bacteriana; ou en cubrir
toda a lamina de auga da presa cunha
lona opaca a luz, impedindo a funcion
fotosintética e, asi, a supervivencia de
todo tipo de cianobacterias. E tamén,
por que non?, nun momento en que 0
negocio da construcion esta en crise,
ben poderia cementar todo o vaso do
encoro e incluso toda a canle do rio. O
negocio de Hidroeléctrica Cortizo, ben
paga a pena!l

Fora de toda ironia, e aplicando o
sentido comun, a Unica proposta razoa-
bel é a de demoler o encoro, xa que a
auga encorada € a que da lugar a proli-
feracion das cianobacterias; pero tamén
por outros motivos: porque non pode-
mos sequir consentindo a morte do rio e
o risco de envelenamento da poboacion
do Salnés; porque € de xustiza priorizar
a saude de todos e todas fronte a cal-
quera negocio hidroeléctrico; porque asi
0 manda a Directiva Marco da Auga que
outorga absoluta prioridade & calidade
das masas de auga e a recuperacion dos
ecosistemas fluviais, e porque o encoro
de Baxe non ten servido nunca, nin vai
servir, para ningun dos usos para 0s

cales foi declarado de utilidade publica.
Porque serve exactamente para o con-
trario, xa que reduce, degrada e encare-
ce o subministro de auga ao Salnés.
Quizais por iso, de tanta vergofia que
ten, se tornou verde.

*

Daniel Lopez Vispo € membro de ADEGA.
+info: Floracions de cianobacterias toxicas en
augas continentais (Cerna n° 54, pax. 24-27).

